
Kommunerujussuarnik nalilersuineq pillugu § 37-ikkut apeqqut nr. 093-imut akissute

qaat. 

Asasara Ane Hansen. 

Inatsisartut suleriaasianni § 37, imm. 1 naapertorlugu kommunerujussuit pillugit 

nalilersuinermut suliaq pillugu Naalakkersuisunut apeqquteqaateqarsimavutit. 

Apeqqutigineqartunut akissutikka tulliuttuni tulleriiaarlutik allassimapput. 

1. Kommunerujussuanngortitsinermi pilersaarutit malillugit KANUKOKA suleqatigalu

gu nalilersuinerit pilersaarutigineqartut qanoq ingerlanneqarpat? 

Akissut: 2014-imi allaffissornikkut aningaasaqarnerullu kingunerisaanik misissuinerit pi

ngasunngorlugit agguarneqarsimasut suliarineqarput : 

• Kiffartuussinermik tulluarsaanissat pillugit anguniagaqarneq nalilersorneqa

reerpoq, tassa kommuninut sisamaasunut tamanut tunngatillugu aamma kom

munit sisamaasut akornanni sanilliussinermut tunngatillugu. 

• Pisariinnerusumik innuttaasunik sullissisalernissamik anguniagaq naammassi

neqarsimanersoq naliliiffigineqassaaq. 

• Pitsaanerusumik sunniuteqarnerusumillu innuttaasunik kiffartuussisarnissaq 

pillugu aaqqissuusseqqinnermi tunngavik naammassineqarsimanersoq pillugu 

nalilersuineq. 

Nalunaarusiat sivisuumik tusarniutigineqarsimapput maannalu aaqqissuisoqarnikkut 

inaarsarlugit suliarineqarlutik. 

Aamma Naalakkersuisut kommunillu akornanni Naalakkersuinikkut Ataqatigiissaariso

qatigiit ulloq 11. februar 2015, ataatsimiinnerminni aalajangerpaat makkuninnga misis

sueqqissaarnertigut suliaqarniarneq aallartinneqassasoq: 

• Maanna kommunip aaqqissugaanera, tassunga ilanngullugu kommunit angissu

sii amerlassusiilu maanna suliassanut kommuninut suliakkiutigineqartunut tun

ngatillugu naapertuuppat? Annerusumillu suliakkiineq kommunit aaqqissugaa

nerannik allannguinissamik isumaliuteqarnissamut pissutissaanerluni? 

• Kommunit aaqqissugaanerat allanngortinneqassappat tamanna kommunit 

maanna suliassarisaminnik isumaginninnissamut allanillu suliakkerneqarnissa

mut periarfissaannut qanoq sunniuteqassava? Suliassat sorliit kommuninit qa

noq angitigisunit isumagineqarsinnaassappat? Kommunit minnerusut kommu

nit suliassanik isumaginninneranni assigiinngiiaartoqarnissaanik pisariaqartitsis

sanerlutik? 

• Najukkami oqartussaqataanermi unammilligassanut qularsaataasinnaasunik al

latut kommuninik agguataarinissamut periarfissaqarpa, taamaalilluni iluaqutis

sat aaqqissuusseqqinnermit aallartittut pigiinnarneqarsinnaanngorlugit tama

tumunngalu peqatigitillugu najukkami oqartussaaqataaneq nukittorsarlugu? 

• Maanna suliassanik isumaginninnerup inissinneqarnera naapertuuppa, ani

ngaasaqarnikkut allaffissornikkullu piginnaasat naliliiffigineqarpata? 

• Allatut aaqqissuussineq suliassanik allatut isumaginninnissamik isumaliuteqar

nissamut pissutissaava, ass. ataatsimut kommunini ingerlatsiveqarnikkut ataa

tsimoorussanillu sullissinikkut aaqqiinikkut? Tassunga ilanngullugit aamma na

jugaqarfinni minnerusuni ingerlatseqatigiiffinnik pisortanit pigineqartunik sule

qateqarsinnaanermut periarfissat. 

Suliap taassuma 201S-imi apriilip qaammataani aallartisarnissaa naatsorsuutigineqar

poq. 

2. Innuttaasunut apeqqutit immersorlugit akisassiat naammassineqareerpat? 

Akissut: Aaqqissuusseqqinnerup kingunerisai pillugit najukkami innuttaasut demokrati 

aallaavigalugu oqartussaaqataanermikkut misiginninnerisa tungaatigut apersuilluni mi

sissuineq ingerlanneqarsimavoq. Misissuisimaneq maj/juni 2014-imi ingerlanneqarsi

mavoq, tamatumanilu nuna tamakkerlugu oqarasuaatikkut inuit assigiinngitsunin

ngaanneersut 744-t tusarniaavigineqarsimallutik. Tusarniaavigineqartut telefonbog-imi 

taamungaannaq toqqagaapput, kiisalu Tusassimik normullit taamugaannaq Tele Green

land-ip norm unik paasiniaavianit toqqagaallutik. Misissuinerit Kalaallit Nunaanni misis

sueqqissaartarfimmit HS Analysemit ingerlanneqarput. 

Misissuinermi inerniliussat Syddansk Universitetimi professor Ulrik Kjærip 200S-imi Ka

laallit Nunaanni Kommunit kattunneqarnerat pillugu najukkami innuttaasut demokrati 

aallaavigalugu oqartussaaqataanerat qitiutillugu nalunaarusiaanut atatillugu misissueq

qissaarnermik nalunaarusiamillu suliaqarneranut ilaatinneqassapput. Nalunaarusiaq 

200S-imi Aaqqissuusseqqinnermut ataatsimiititaliap isumaliutissiissutaata takussutis

sartaanut ilaatinneqarpoq. 

Misissueqqissaarnermik nalunaarusiornermillu suliat suli aaqqissuisoqarnikkut suliari

neqarput. Naatsorsuutigaara nalunaarusiaq pigineqaleriarpat paasissutissanngorlugu 

Inatsisartut Aningaasaqarnermut Akileraartarnermullu Ataatsimiititaliaannut nassiun

neqarumaartoq. 

3. Naliliineq malillugu qaqugu politikkikkut oqallinnissaq ingerlanniarneqarpa? 

Akissut: Ulluni 4. aamma 5. juni 2015 Nuummi isumasioqatigiinnissaaq Naalakkersuisu

nit, Aningaasaqarnermut Akileraartarnermullu ataatsimiititaliamit, kommuninit sisa

maasunit, KANUKOKA-mit KANUNUPE-millu peqataaffigineqartussaq pilersaarutigine

qarpoq. Tamanna sioqqullugu misissueqqissaarnerit peqataasussanut nassiussorneqas

sapput, isumasioqatigiinnerup naiaani politikkikkut oqallinnissaq siunertaralugu. 

4. Kommunerujussuanngortitsinermi akisussaaffiit kommuninut tunniunneqartussa

tut pilersaarutigineqartut piffissaliussatut pilersaarutit malippaat? 

Akissut: Kommunerujussuarnut akisussaaffinnut tunngasunik tunniussinermut aalaja

ngersimasumik piffissaliussamik pilersaaruteqanngilaq. Naalakkersuisut kissaatigaat 

kommuninut akisussaaffinnut tunngasunik tunniussinissamik siuarsaanissaq, marts 

2015-imilu aalajangerneqarpoq naalakkersuisoqarfiit kingusinnerpaamik ulloq 1. maj 

2015 suliassanik tunniussinissaq pillugu KANUKOKA-mik qaammatikkaartumik isumaqa

tigiinniarnissat aallarnisassagaat. 

5. Suut inatsisitigut kommunerujussuanngortitsinermi allannguutaassasut naatser

suutigineqarpat? 

Akissut: Suli siusippallaaqaaq oqaaseqarfigissallugit. Pisariaqarpoq nalilersuinermi 

angusanut tunngasut siulliullugit politikkikkut oqallisiginissaat, taavalu pisortat aaqqis

sugaanerannik politikkikkut kissaatigineqartumik naleqqussaanissaq sorleq oqallisigine

qassasoq. 

Neriuppunga apeqqutigineqartunut akissutigineqartut tamaasa naammaginartissagitit. 

Inussiarnersumik inuulluaqqusillunga 

~~ 
Kim Kielsen 

